Pou Piblikasyon Imedya: 12/06/2020 GOUVENE ANDREW M. CUOMO

GOUVENE CUOMO SIYEN DEKRE EGZEKITIF POU REYENVANTE AK MODENIZE
ESTRATEJI AK PWOGRAM LAPOLIS YO

'‘Kolaboratif Refom ak Reyenvansyon nan Lapolis Eta New York' egzije ajans
lapolis lokal yo devlope yon plan ki baze sou opinyon kominote a

Fos lapolis yo dwe adopte yon plan disi 1 avril 2021 pou yo ka elijib pou
finansman eta a

Jodi a Gouvene Andrew M. Cuomo te siyen yon Dekre Egzekitif — ki se 'Kolaboratif
Refom ak Reyenvansyon Lapolis Eta New York' (New York State Police Reform and
Reinvention Collaborative) — ki egzije ajans lapolis lokal yo, ki gen ladan NYPD, pou
devlope yon plan ki reyenvante ak modenize estrateji ak pwogram lapolis yo nan
kominote pa yo ki baze sou opinyon kominote a. Plan refom chak ajans lapolis dwe
adrese politik yo, pwosedi yo, pratik ak deplwaman, ki enkli, men ki pa limite ak
itilizasyon fos.

Fos polis yo dwe adopte yon plan disi premye avril 2021 pou yo ka elijib pou finansman
eta alavni ak sétifye ke yo gen:

1. Angaje pati konséne yo nan yon pwosesis piblik epi ouve sou estrateji ak zouti
pou mentyen lod;

2. Prezante yon plan, pa chef egzekitif la ak chef an tet nan fos lapolis lokal la, bay
piblik la pou komante yo;

3. Apre konsiderasyon nenpot komante, prezante plan sa nan ko lejislatif lokal la
(konsey oswa lejislati jan sa apwopriye) ki te apwouve plan sa a (swa pa lwa
lokal oswa rezolisyon); epi

4. Sigouvenman lokal sa a pa setifye plan an, fos polis la ka pa elijib pou resevwa
finansman eta a alavni.

"Manifestasyon yo k'ap fét nan tout nasyon an ak nan kominote yo atrave New York an
repons ak asasina George Floyd la ilistre pét konfyans kominote a nan ajans lapolis
lokal nou yo — yon reyalite ki alimente pa istwa peyi nou an ak lapolis ki enplike nan
lanmo pép nwa ak mawon yo", Gouvené Cuomo te deklare. "Ofisye fos delod nou yo
esansyel nan asire sekirite piblik la — yo literalman mete tet yo nan wout malé chak
jou pou pwoteje nou. Regleman ijans sa a pral ede rebati konfyans sa a ak retabli
konfyans ant lapolis ak kominote yo sevi nan egzije lokalite yo devlope yon nouvo plan
pou mentyen lod nan kominote a ki baze sou rechech reyalite ak opinyon kominote a ki
sinifikatif."



Imedyatman apre lanmo George Floyd la, Gouvenée Cuomo te prezante yon seri pwen
politik refom - ki rele ajanda "Site Non Yo" a - ki gen ladan pémét transparans nan
dosye disipline ofisye fos delod anvan nan refome 50-a nan lwa sou dwa sivil la; ki
entedi ofisye fos delod yo trangle moun; entedi fo rapo 911 ki baze sou ras epi fé yo
tounen yon krim; ak dezinye Pwokiré Jeneral la kom yon pwokire endepandan pou
zafé ki gen rapo ak lanmo sivil san zam ke fos delod yo koze.

Sa a apiye sou mezi egzekitif anvan yo ke Gouveneé a te pran ki gen ladan nominasyon
Pwokire Jeneral la kom yon pwokiré espesyal pou zafe ki gen rapo ak lanmo sivil san
zam ke fos delod yo koze.

